
ДАРОЖНАЯ МАПА ПАДТРЫМАННЯ 
І РАЗВІЦЦЯ ГАЛІНЫ КУЛЬТУРЫ 
БЕЛАРУСІ Ў 2026-2028 ГГ.

Па стане на канец 2024 года ў Беларусі дзейнічае каля 266 
незалежных актыўных культурніцкіх арганізацый і ініцыятыў, 
як мінімум 10–15% з іх працуе выключна ўнутры краіны і працягвае 
ствараць і распаўсюджваць мастацкія прадукты, арганізоўваць падзеі, 
найчасцей андэграўднага характару. Яны рэгіструюць камерцыйныя 
і паўкамерцыйныя структуры – кавярні, бары з “культурніцкім” 
кампанентам; ствараюць онлайн-праекты (блогі, падкасты, мікраСМІ 
і г.д.), вырабляюць адзенне і мерч, звязаныя з традыцыйнай культурай, 
рэалізуюць праекты па захаванні спадчыны. У музычнай індустрыі 
з’явіліся новыя моладзевыя гурты, а сучасныя тэхналогіі дапамагаюць 
ім знаходзіць сваю аўдыторыю.

Культурніцкі сектар адыгрывае выключна важную ролю для беларусаў, 
бо ён непасрэдна адказны за захаванне і развіццё нацыянальнай 
ідэнтычнасці – галоўнай цэлі як рэпрэсіўных практык беларускага 
рэжыму, так і ідэалогіі “рускага свету”. Адсутнасць сістэмнай падтрымкі 
незалежнай беларускай культуры на дадзеным этапе азначала б паразу 
ў барацьбе за еўрапейскую і незалежную будучыню Беларусі і, шырэй, 
трагедыю асіміляцыі беларускага народа. Пра гэта сведчыць шэраг 
фактараў:

•	 У культуры ўнутры Беларусі ўсё больш дамінуюць 
расійскія актары. Каб уплываць на беларускае грамадства 
і ўцягваць яго ў геапалітычны канфлікт на сваім баку, Расія 
выкарыстоўвае тактыку маніпулявання гісторыяй і знішчэння 
беларускай культуры. Дзяржава пачала перапісванне 
гісторыі і навязванне “патрыятычных” прарасійскіх поглядаў 
праз адукацыю і культуру.

АГУЛЬНЫ КАНТЭКСТ

*Дакумент падрыхтаваны ў рамках ацэнкі патрэбаў сектара грамадзянскай супольнасці на 2026 – 2028 гады, на замову 
DG ENEST і Каардынацыйнай Рады беларускага дэмакратычнага руху. Асноўныя ўдзельнікі: Беларуская Рада культуры, 
Прадстаўніцтва па нацыянальным адраджэнні Аб’яднанага Пераходнага Кабінета, Фонд Tutaka, Музей Вольнай Беларусі, 
грамадская арганізацыя “Годна” і іншыя культурніцкія арганізацыі і ініцыятывы.

•	 Беларускі рэжым узмацняе кантроль над культурай 
праз шырокамаштабную цэнзуру, абмежаванне доступу 
да інтэрнэт-рэсурсаў і прызнанне “экстрэмісцкай дзейнасцю” 
спажыванне або падтрымку “забароненых” культурніцкіх 
прадуктаў, артыстаў і арганізацый. Тысячы дзеячаў культуры 
сутыкнуліся з парушэннем сваіх культурных, сацыяльна-
эканамічных або грамадзянскіх правоў, 156 з іх прызнаныя 
палітвязнямі.

•	 Беларуская мова застаецца сродкам самавыяўлення 
і супраціву (праз яе выкарыстанне ў незалежнай літаратуры, 
кіно, тэатры і музыцы) нават у тых умовах, калі іншыя формы 
грамадзянскага актывізму амаль немагчымыя.

У адпаведнасці з вынікамі адмысловага апытання прадстаўнікоў 
беларускіх культурніцкіх арганізацый, 54,8% з іх атрымлівалі фінансаванне 
з амерыканскіх фондаў – ад 5% да 100% свайго бюджэту. У прыватнасці:

•	 10% арганізацый мелі падтрымку больш за 150 тыс. $/год,

•	 20% — 75–150 тыс. $/год,

•	 25% — 25–75 тыс. $/год,

•	 45% — менш за 25 тыс. $/год.

Толькі ў 10% выпадкаў страта амерыканскага фінансавання не 
паўплывала на дзейнасць арганізацый. Астатнія былі вымушаныя 
скараціць актыўнасць, перайсці на валанцёрскі фармат працы або 
закрыцца. Гэта сведчыць пра высокі ўзровень залежнасці беларускай 
культуры ад заходняй падтрымкі і яе ўразлівасць пры скарачэнні 
фінансавання.

УПЛЫЎ СКАРАЧЭННЯ 
ФІНАНСАВАННЯ З БОКУ USAID

•	 Абмежаваны доступ да фінансавых інструментаў. Гэта 
тычыцца як абмежаванага аб’ёму даступнай фінансавай 

АСНОЎНЫЯ ВЫКЛІКІ

СТРАТЭГІЧНЫЯ ПРЫЯРЫТЭТЫ

Прыярытэт 1. Узмацненне патэнцыялу культурніцкіх дзеячаў 
і паляпшэнне доступу да рэсурсаў ва ўсіх тэматычных падсектарах 
беларускай культуры

Гэты прыярытэт ахоплівае каля 70% асноўнай падтрымкі 
культурніцкага сектара. Асабліва важна забяспечыць фінансавую 
падтрымку для:

•	 Мастацкіх, культурніцкіх праектаў і праектаў у галіне 
захавання спадчыны ў Беларусі, у трансгранічным фармаце 
і за мяжой (у тым ліку вытворчасць фільмаў з высокім 

падтрымкі, так і недахопаў у сістэме яе размеркавання, 
якая не ўлічвае спецыфічныя патрэбы і вытворчыя цыклы 
асобных падсектараў (напрыклад, кінаіндустрыі).

•	 Недастатковыя магчымасці ў сферы менеджменту 
і прасоўвання беларускай культуры, творцаў і арганізацый 
– праз нізкую якасць адукацыі ў галіне культуры ў Беларусі, 
адсутнасць фінансавай падтрымкі для ўдзелу ў еўрапейскіх 
адукацыйных праграмах і недаразвітасць партнёрскіх сетак 
для міжнароднага супрацоўніцтва. 

•	 Падтрыманне беларускага кантэксту для дзеячаў культуры 
ў эміграцыі і сувязяў паміж тымі, хто застаўся ў Беларусі, 
і тымі, хто выехаў.

•	 Неабходнасць арганізацыі поўнафарматнай 
прафесійнай інфраструктуры для вытворчасці, паказу 
і распаўсюджвання беларускай культурніцкай прадукцыі 
па-за межамі Беларусі або ў трансгранічным фармаце. 
Сёння не існуе сістэмы прававой і сацыяльнай падтрымкі 
дзеячаў культуры ні ўнутры краіны, ні за яе межамі.

•	 Недахоп актыўных лідараў у асобных нішах незалежнай 
беларускай культуры за межамі Беларусі. Гэтыя людзі маглі 
б аб’ядноўваць розныя напрамкі культурніцкай дзейнасці. 
Сектарныя сеткі, інстытуты і прафесійныя асацыяцыі 
толькі пачынаюць сваё развіццё і пакуль не маюць 
арганізацыйнай устойлівасці.

патэнцыялам ахопу шырокай аўдыторыі, тэатральныя 
пастаноўкі);

•	 Арганізацый і прастораў, якія забяспечваюць поўны 
вытворчы цыкл ва ўсіх падсектарах культуры;

•	 Развіцця кампетэнцый і доступу да адукацыі для дзеячаў 
культуры і менеджараў.

Вельмі важным з’яўляецца прасоўванне філантропіі, прыватнага 
мецэнацтва і падтрымкі культуры сярод прадстаўнікоў бізнесу, 
а таксама развіццё краўдфандынгавых платформаў.

Аднак усе стратэгічныя напрамкі і прыярытэты “дарожнай мапы” 
развіцця культурніцкага сектара ўзаемазвязаныя. Іншыя крытычна 
важныя патрэбы складаюць каля 30% асноўнай падтрымкі сектара.

Прыярытэт 2. Павелічэнне ўплыву культурніцкага сектара 
на грамадскія працэсы ў Беларусі

Асноўная патрэба — у фінансавай падтрымцы наступных кірункаў:

•	 Супрацьдзеянне расійскай прапагандзе: стварэнне 
і распаўсюджванне сучасных беларускіх наратываў, 
прасоўванне беларускага мастацтва і культуры;

•	 Пашырэнне аўдыторыі: рэкламныя і інфармацыйныя 
кампаніі, асветніцкая дзейнасць у галіне мастацтва 
і культуры для розных сацыяльных і ўзроставых груп.

Прыярытэт 3. Падтрымка і развіццё культурнай разнастайнасці 
і забеспячэнне рэалізацыі культурных правоў

Асноўная патрэба — у фінансавай падтрымцы наступных кірункаў:

•	 Захаванне і распаўсюджванне беларускай мовы;

•	 Праца з аўдыторыямі з асаблівымі патрэбамі;

•	 Прававая дапамога дзеячам культуры ў сферы аўтарскага 
права, а таксама сацыяльная падтрымка для людзей 
сталага ўзросту і з інваліднасцю (якія працуюць 
у культурніцкай сферы).

Прыярытэт 4. Садзеянне падрыхтоўцы і рэалізацыі (агульных) 
культурных палітык, супрацоўніцтву і каардынацыі паміж 
беларускімі дзеячамі культуры

Асноўная патрэба – у фінансавай падтрымцы наступных кірункаў:

•	 Стварэнне і абмен ведамі: даследаванні, аналітыка 
і палітычныя агляды ў сферы культуры, маніторынг 
культурных правоў, аналіз і экспертная ацэнка ўплыву 
культурніцкіх прадуктаў і практык на палітычныя, 
сацыяльныя і эканамічныя працэсы ў Беларусі;

•	 Умацаванне кааліцый, сетак і платформаў для каардынацыі 
дзейнасці.

Прыярытэт 5. Інтэграцыя беларускіх творцаў у еўрапейскія 
культурныя працэсы і развіццё міжнароднага супрацоўніцтва

Асноўная патрэба — у фінансавай падтрымцы наступных кірункаў:            

•	 Сумесныя шматкультурныя праекты, створаныя беларусамі 
ў супрацоўніцтве з замежнымі партнёрамі і выканаўцамі;

•	 Мабільнасць у сферы культуры;

•	 Пераклады (на і з беларускай мовы, уключаючы мастацкую 
і дакументальную літаратуру, субтытры для фільмаў 
і тэатральных пастановак).

СЕКТАРНЫЯ АДАПТАЦЫІ
І РЭСТРУКТУРЫЗАЦЫЯ

У кантэксце скарачэння даступнага фінансавання сектар культуры 
павінен прыярытэзаваць: 

(a) стварэнне ўласнай устойлівай інфраструктуры падтрымкі;

(b) развіццё міжсектаральных праектаў;

(c) паскарэнне інтэграцыі творцаў у выгнанні ў еўрапейскія 
і нацыянальныя сістэмы развіцця і падтрымкі культуры.

РЭКАМЕНДАЦЫІ

(1) Палітычныя. Рэкамендуем разглядаць падтрымку 
беларускай культуры і ідэнтычнасці ў шырэйшым кантэксце 
– як элемент супрацьдзеяння пашырэнню “рускага свету” 
і забеспячэння бяспекі і ўстойлівасці ў рэгіёне, разам 
з адукацыяй і сродкамі масавай інфармацыі.

(2) Аперацыйныя і фінансавыя. Неабходна павялічыць 
максімальную суму гранта, якая сёння абмежаваная 60 000 
еўра на адзін праект, паколькі некаторыя важныя справы 
ў сферы культуры відавочна патрабуюць больш высокага 
парога фінансавання і больш працяглага тэрміну рэалізацыі 
для дасягнення бачнага выніку.

Асноўныя напрамкі ўвагі:

•	 пашырэнне філантропіі і прыватнага мецэнацтва сярод 
беларускай бізнес-супольнасці за мяжой;

•	 развіццё краўдфандынгавых платформаў;

•	 маштабаванне інавацыйных мадэляў фінансавання – такія 
як праект “Беларускія Магістраты” або стварэнне сумесных 
культурных прастор.

Для дасягнення гэтых мэтаў неабходнае пашырэнне супрацоўніцтва: 
умацаванне існуючых асацыяцый, стварэнне новых платформаў 
і сетак, актыўнае ўключэнне ў міжнародныя культурніцкія сеткі. 
Дзеячам культуры і інстытутам у выгнанні патрэбная дапамога 
ў атрыманні доступу да міжнародных фінансавых механізмаў, 
такіх як Creative Europe, Eurimages, а таксама да нацыянальных 
падсектаральных інструментаў фінансавання. Гэта ўключае 
палітычную падтрымку, падвышэнне кампетэнцый і садзеянне 
стварэнню партнёрстваў. Моцная і арганізаваная дыяспара можа 
адыграць вырашальную ролю ў захаванні і падтрымцы культурнага 
жыцця ўнутры Беларусі.

КОЛЬКАСНАЯ АЦЭНКА ПАТРЭБАЎ

Агульны аб’ём падтрымкі, неабходнай для сектара культуры, 
ацэнены наступным чынам: 

Патрэбы на год
(млн EUR)

Сукупныя патрэбы
на 2026-2028 (млн EUR)

Усяго: 8.64 25.92

У параўнанні з ацэнкай патрэбаў мінулага года, агульная сума 
падтрымкі на тры гады і штогадовае фінансаванне сектара культуры 
павялічыліся праз наступныя фактары:

•	 1. Неабходнасць значна большых інвестыцый у 
вытворчасць культурніцкага кантэнту, асабліва ў 
кінасектары, які раней амаль не ахопліваўся падтрымкай. 
Часткова кінапраекты маглі б фінансавацца праз праграмы 
кшталту Creative Europe, калі б беларуская культура 
разглядалася ў іх па асобным спецыяльным трэку;

•	 2. Сур’ёзнае скарачэнне іншых крыніц фінансавання, у 
першую чаргу амерыканскіх;

•	 3. Узмацненне негатыўнага ўплыву беларускага рэжыму 
і “рускага свету” на нацыянальную ідэнтычнасць, што 
патрабуе моцнага адказу сродкамі культуры.


